
  
  

ऑल इंडिया इंटर ज़ोनल हॉकी (महिला) चैंपियनशिप

चर्चा में क्यों? 
21 से 27 मार्च, 2022 तक राजस्थान के मोहनलाल सुखाड़िया विश्वविद्यालय, उदयपुर की मेज़बानी में एस्ट्रोटर्फ कोर्ट पर ऑल इंडिया इंटर ज़ोनल हॉकी
(महिला) चैंपियनशिप का आयोजन किया गया।

प्रमुख बिंदु 
इस चैंपियनशिप का आयोजन चित्रकूटनगर स्थित महाराणा प्रताप खेल गाँव स्थित हॉकी एस्ट्रोटर्फ में किया गया। 
इस चैंपियनशिप के फाइनल मैच में मध्य प्रदेश के जीवाजी विश्वविद्यालय, ग्वालियर ने आईटीएम विश्वविद्यालय, ग्वालियर को हराकर खिताब पर
कब्ज़ा जमाया। 
राजस्थान के राज्यपाल एवं मोहनलाल सुखाड़िया विश्वविद्यालय के कुलाधिपति कलराज मिश्र ने विजेता टीम को ट्रॉफी एवं स्वर्ण पदक तथा
उपविजेता टीम को रजत पदक प्रदान किया। 
तीसरे और चतुर्थ स्थान पर क्रमश: पंजाब विश्वविद्यालय, पटियाला और सावित्री बाई फुले विश्वविद्यालय, पुणे की टीम रहीं। पंजाब
विश्वविद्यालय, पटियाला की टीम को कांस्य पदक प्रदान किया गया।
राज्यपाल ने विजेता टीम को अपनी तरफ से एक लाख रुपए तथा उपविजेता को 75 हज़ार रुपए का पुरस्कार भी प्रदान किया।

